                                                      СĂВĂ
Анне  çинчен   эп  хыврăм   юрă,
Шăратрăм  чунăм  каниччен.
Ак  халь  каллех  çыратăп  сăвă
Анне  ĕçрен  таврăниччен.

Йĕркесене  эп  шăрçалатăп

Сĕтел  çинчи  шур  хут  çине.
Чи  ырă  сăмахсем  суйлатăп,

Уçатăп  хам  туйăмсене.
Йĕрке  çумне  йĕрке  хушатăп,

Анчах  тем  чул  çырсассăн  та

Чи  кирлине  çырман  пек  темшĕн

Мĕскер  хăвартăм-ши  манса?

Часрах  алла словарь  илетĕп,
Шыратăп çепĕç сăмахсем .

Тупсассăн  питĕ  хĕпĕртетĕп,

Каллех  уçап  страницăсем .

Пĕр- пĕринпе  хитре  те  тăчă
Тĕрленчĕç  çепĕç  йĕркесем. 

Сăвă  хыçне   эп лартрăм  пăнчă,
Тинех  лăпланчĕç  туйăмсем.

                   Марина Мукина (9 кл.)

Анне,  сана курас килсен

Пин çухрăм  хатĕр  эп утма.

Анне, сана аса  илсен

Çунатсăр  хатĕр эп  вĕçме.

Анне,  мана эс пĕчĕкрен

Вĕрентрĕн  ырă çын пулма.

Анне, халь сан  сăмахусем

Пит  кирлĕ  йывăр  вăхăтра.

Аннеçĕм, эс ман  пурнăçра

Пĕрремĕш вырăн  йышăнан.

Кирек  ăçта,  хăть  аякра

Мана  эс вăй  парса тăран.

Анне,  эс пур чухне çумра, 

 Чĕрем  ман савăнса  тапать.

 Анне  сăнарĕ  ман умра, 

Ун  пилĕ манăн асăмра.

   Олеся Константинова ( 9 кл)
Сар  чечек  пек эс  пăхан  ачусене,

Ăшă  кăмăл  та  пилен эс вĕсене.

Çавăнпа  та  юратап  сана, анне.

Кăлармастăп хам асран  сăнна  санне.

Ах, анне, аннеçĕм, сана  юратап,
Саншăнах  эп халĕ çак  юрра  юрлап.

Кĕт  мана,  аннеçĕм,  эпĕ  таврăнап.

Хăвăрт  иртĕ  вăхăт,  кĕç  сана  курап.

Манас  çук  нихçан  эп сан куçусене,

Сар  хĕвел  шевлийĕпе  тулнисене.

Асăмрах,  эс пулăн   манăн  асăмра,

Манаймастăп  сан хĕру  юратăвна.

                   Олеся  Ильина  (6 кл)

Манăн  анне  ир тăрать, 

Выльăх – чĕрлĕх  пуçтарать, 

Пире шкула  ăсатать,  

Лайăх  вĕренме  сунать.

Аннене эп  юратап, 

Килти  ĕçре  пулăшап, 

Чашăк – тирĕк те  çăвап,  
Кĕпе – тумтир  якатап.

               Олеся  Ильина (7 кл.)

                   * * *

Манăн  анне  -  чи  хакли,

Манăн  анне  -  чи  чунли.

Вĕри  апат  çитерсе

Ăсатса  ярать  пире.

Ир пулсассăн  вăратать,

Ырлăх – сывлăх  вăл  сунать.

Сывлăхпа  пĕрле тата

Лайăх  вĕренме  хушать.

Хам  юратнă аннене

Манас  çук эп  ĕмĕрне.

Сывлăх  пултăр  ун ялан,

Ан  ватăлтăр  нихăçан.

                 Таня  Кузьмина (7 кл)

                    * * *
Тавах,  аннем ,  çуратнăшăн,

Ятла – ятла  вĕрентнĕшĕн.

Юратнăшăн,  ятланăшăн,

Пĕлу  илме  пулăшнăшăн.

             Григорьев  Артур  (11кл.)

Аннене  эп  саламлатăп  

Уяв кунĕпе.

Ырлăх – сывлăх эп  сунатăп,

Чечек  парнелеп.

                  Света  Червякова(5кл)

Манăн  анне ир тăрать,

Пур  ĕçе  те  пултарать,

Выльăх – чĕрлĕх  пуçтарать,

Колхоз  ĕçне  те каять.

                 Артем Васильев  (6 кл.)

Юратма  пулать пурне те…
Юратма  пулать  пурне те:

Çумăра та  хĕвеле  те.

Анчах  пуринчен  ытла

Юрататăп  эп  сана.

Хура  куçлă,  çырă  çуçлĕ,

Ырă  чунлă  ман  анне.

Çынсене вăл сыватать,

Телейлĕ  пулма сунать.

Анне  пире  юратать,

Çын тăвасшăн  тăрăшать.

Вăл  тăрăшни  ахаль  мар

Яланах  асра  тытар.

             Павлова  Олеся  (9 кл.)

* * *
Ман  анне  вăл  - чи хитри,

Чи  илемли,  чи  ырри.

Эп  ăна  халь  мухтаса

Сăвă  çыртăм  юратса.

                     Зина  Егорова (6 кл.)

Аннене эп пулăшатăп,

Аннене  савăнтаратăп.

Анне – чун – чĕре  ăшши,

Анне -  чун -  чĕре уççи.

                 Дима  Кузьмин  (6 кл.)

Ман  анне хĕвел  пекех,

Пуринчен те  хитререх.

Ир- ирех вăл  вăранать.

Выльăх – чĕрлĕх тăрантать.

Ĕне сума  кĕç  ларать,
Апатне  те  ăшăтать,
Хăйĕн  çепĕç сассипе

Калаçать  вăл  пирĕнпе.

                    Коля  Семенов (7 кл.)

                   * * *
Анне, анне, аннеçĕм,

Эс  чĕвĕлти  чĕкеçĕм.

Эпĕ  сана  юратап,

Кашни  ĕçрех  пулăшап.

               Настя Майорова  (6 кл.)

               ЮРАТНĂ АННЕ
.                                                              
                                          Анне-чи  илемлĕ  сǎнар  çĕр  çинче.
                                          Анне пуррипе  хитре  çут  тĕнче!
   Анне…Мĕн  тери çывǎх çын  пирĕншĕн.  Пĕчĕкренех  ачашласа  пǎхса  устерет. Шǎнса  пǎсǎласран, чирлесрен  сыхлать.Вǎхǎт  çитсен, лайǎх  тумлантарса, тутлǎ  апат  çитерсе, шкула  ǎсатать.  Лайǎх  вĕренме, ĕçе  юратма, ваттисене  хисеплеме  вĕрентет.

     Анне  çинчен  каласа  пама  мана  çǎмǎл  мар, мĕншĕн  тесен чи  кирлине  сиктерсе  хǎварассǎн  туйǎнать. Эпир  аттепе  аннен  виççĕн:икĕ  хĕр те пĕр  ывǎл.  Эпĕ виççĕмĕш. Анне  пире  сǎлтавсǎр  нихǎçанта  вǎрçса  курман. Айǎпа  кĕрсен  вара: «Тархасшǎн  ун  пек  урǎх  ан  хǎтланǎр, йĕркелле  пулǎр»,- тесе  вĕрентет  . Ача  ачах  ĕнтĕ  вǎл, çын  каланине  хǎлхана  чикесшĕн  мар. Яланах  хǎйĕн пек  тǎвас  килет.  Аннене  пĕрре  мар  çиллентеретпĕр  пуль.Хǎш  чухне  каçару  ыйтма  та  манатпǎр  е  именетпĕр.

      Манǎн  анне  ырǎ кǎмǎллǎ та  сǎпайлǎ  хĕр  арǎм  .  Вǎл  пĕтĕм  вǎй-халне  пире  пǎхса  çитĕнтерме  парать,   йĕркеллĕ  вĕрентсе  кǎларасшǎн  тǎрǎшать. Çав тери  йывǎр  самантра  та  анне  яланах  пирĕн  çумра, пире курентерме памасть, хавхалантарать,   йǎпатать. 

      Манǎн  анне  çав  тери пултаруллǎ  педагог.  Пирĕншĕн, хǎйĕн  виçĕ  ачишĕн  çеç  мар, кашни  вĕренекенĕшĕн  чĕререн  пǎшǎрха                                                                                                                       нать. Юратнǎ  ĕçне  чунĕпе  парǎннǎскер  кашнине  тарǎн  пĕлу, воспитани  парса  тĕрĕс  çул  çине  тǎратассишен  вǎйне  те, вǎхǎтне  те  шеллемест.

      Математика- пĕтĕм  наукǎсен  патши- аннен  чи  юратнǎ  предмечĕ. Унǎн  урокĕсенче  кашни ача  учитель  сǎмахне  ǎша хывма  тǎрǎшать. Кашнин  пĕлĕвне  тивĕçлипе  хаклать  анне, çакна  вара  ачасем  чун-чĕрипе  туяççĕ.

     Директор  çумĕ  пулнǎ  май вǎхǎтне  анне  ытларах  шкулта, ачасемпе  ирттерет. Хǎш  чухне  канмалли  кунсенче  те  тĕрлĕ мероприятисене  хутшǎнма  тур  килет. Районти  мероприятисенче         

пирĕн  шкул  ачисем  час-часах  малти  вырǎнсене  çĕнсе  илеççĕ.

      Мĕнлерех  кукǎльсем пĕçерет  тата  вǎл! Сарǎ, кǎпǎшка,  тутлǎ…   
      Пирĕн  аннерен  вĕренмелли  питĕ  нумай.  Вǎл- ырǎ  кǎмǎллǎ, ылтǎн  чĕреллĕ  хĕр  арǎм. Ăна  никам  та  çитес  çук  пек  туйǎнать:  куллипе  те, хитрелĕхĕпе  те, ĕçченлĕхĕпе  те, кǎмǎлĕпе те. Паллах,  кашниншĕн  хǎйĕн  амǎшĕ  хаклǎ,  эпĕ  кунпа  килĕшетĕп.  Çапах  та  пирĕн  анне…

                                 Анне  пулсан – тĕнче   илемлĕ,

                                 Анне  пулсан – эпир  телейлĕ.

                                 Хĕвел шевли ман  чĕрере,

                                 Хаваслǎ  кулǎ сǎн питре.

                                                        Марта Мукина (8кл.)     

